КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Сиктса олан пунктъясӧдз, кӧні во гӧгӧр чӧж абу йитӧдыс Коми Республикаын ӧтув вӧдитчан автомашина туйяскӧд, меставывса тӧдчанлуна ӧтув вӧдитчан чорыд веркӧса автомашина туйяс проектируйтӧм, стрӧитӧм, выльмӧдӧм вылӧ Коми Республикаса туй фондлӧн сьӧм тшӧт весьтӧ Коми Республикаса республиканскӧй сьӧмкудйысь субсидияяс сетан правилӧяс вынсьӧдӧм йылысь
Коми Республикаса Веськӧдлан котыр шуис:

1. Вынсьӧдны Сиктса олан пунктъясӧдз, кӧні во гӧгӧр чӧж абу йитӧдыс Коми Республикаын ӧтув вӧдитчан автомашина туйяскӧд, меставывса тӧдчанлуна ӧтув вӧдитчан чорыд веркӧса автомашина туйяс проектируйтӧм, стрӧитӧм, выльмӧдӧм вылӧ Коми Республикаса туй фондлӧн сьӧм тшӧт весьтӧ Коми Республикаса республиканскӧй сьӧмкудйысь субсидияяс сетан правилӧяс содтӧдын индӧм серти.

2. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь К.Ю. Ромадановлы.

3. Тайӧ шуӧмыс вынсялӧ сійӧс примитан лунсянь.

Коми Республикаса Юралысь





     В. Гайзер

Сыктывкар 

2012 вося лӧддза-номъя тӧлысь 6 лун 

230 №

ВЫНСЬӦДӦМА

Коми Республикаса Веськӧдлан котырлӧн

2012 во лӧддза-номъя тӧлысь 6 лунся 

230 №-а шуӧмӧн 

(содтӧд)

Сиктса олан пунктъясӧдз, кӧні во гӧгӧр чӧж абу йитӧдыс Коми Республикаын  ӧтув вӧдитчан автомашина туйяскӧд, меставывса тӧдчанлуна ӧтув вӧдитчан чорыд веркӧса автомашина туйяс проектируйтӧм, стрӧитӧм, выльмӧдӧм вылӧ Коми Республикаса туй фондлӧн сьӧм тшӧт весьтӧ Коми Республикаса республиканскӧй сьӧмкудйысь субсидияяс сетан 
правилӦяс 
1. Сиктса олан пунктъясӧдз, кӧні во гӧгӧр чӧж абу йитӧдыс Коми Республикаын ӧтув вӧдитчан автомашина туйяскӧд, меставывса тӧдчанлуна ӧтув вӧдитчан чорыд веркӧса автомашина туйяс проектируйтӧм, стрӧитӧм, выльмӧдӧм вылӧ Коми Республикаса республиканскӧй сьӧмкудйысь субсидияяс (водзӧ – лӧсялӧмӧн субсидияяс, сиктса олан пунктъяс) сетсьӧны меставывса сьӧмкудъясӧ сиктса олан пунктъясӧдз, кӧні во гӧгӧр чӧж абу йитӧдыс ӧтув вӧдитчан автомашина туйяскӧд, меставывса тӧдчанлуна ӧтув вӧдитчан чорыд веркӧса автомашина туйяс сиктса олан пунктъяс ортсын (водзӧ – автомашина туй) проектируйтӧм, стрӧитӧм, выльмӧдӧм вылӧ муниципальнӧй районъяслысь (кар кытшъяслысь) (водзӧ – муниципальнӧй юкӧнъяс) рӧскод кӧсйысьӧмъяссӧ ӧтув финансируйтӧм могысь.

2. Субсидияяс сетӧм вылӧ муниципальнӧй юкӧнъяс бӧръян критерийясӧн лоӧны:

а) стрӧитны (выльмӧдны) вӧзъяна автомашина туй кузьтанас 6 км абу унджык да сы вылын абуӧсь посъяс (водзӧ – объект);

б) муниципальнӧй юкӧн мутасын эмӧсь олан пунктъяс, мыйяс пыртӧма олан пунктъяс йылысь, кутшӧмъяслӧн ӧнія финансӧвӧй вося тӧвшӧр тӧлысь 1 лун кежлӧ абу автомашина туйяскӧд йитӧдыс, юӧръясӧ, мыйяс лоӧны Федеральнӧй туй агентстволы сетан федеральнӧй канму статистика петкӧдласъяслӧн 2-ДГ№-а форма дорӧ гӧгӧрвоӧдӧмӧн;

в) ӧнія финансӧвӧй воӧдз волӧн тӧвшӧр тӧлысь 1 лун кежлӧ сиктса олан пунктын пыр олысьяслӧн лыд йылысь статистика юӧр серти сиктса олан пунктъясын пыр олысьяслӧн лыдыс 50 мортысь абу этшаджык;

г) сиктса олан пунктъясын эмӧсь видз-му овмӧс производство организацияяс, крестьянин (фермер) овмӧсъяс, аспом подсобнӧй овмӧсъяс (водзӧ – видз-му овмӧс вузӧс вӧчысьяс), кӧні видз-му овмӧс скӧтлӧн да чипанлӧн лыдыс ӧнія вося тӧвшӧр тӧлысь 1 лун кежлӧ 30 единицаысь абу этшаджык условнӧй юр лыд вылӧ артыштӧмӧн, меставывса асвеськӧдлан органъяслӧн юӧръяс подув вылын, кутшӧмъясӧс лӧсьӧдӧма  юӧръяс вылӧ мыджсьӧмӧн, мыйяс эмӧсь статистика петкӧдласъяслӧн 3-фермер №-а, П-1 №-а, 24-СХ №-а формаясын да лӧсялана муниципальнӧй юкӧнса овмӧс нуӧдан небӧгын, условнӧй юр лыдӧ видз-му овмӧс скӧтӧс арталан коэффициентъяс, мыйяс урчитӧма ӧнія во кежлӧ Коми Республикаын видз-му овмӧс сӧвмӧдӧм юкӧнын канмусянь отсӧг йылысь Коми Республикаса Веськӧдлан котырлӧн шуӧмӧн, тӧд вылӧ босьтӧмӧн.
3. Субсидияяс сетан условиеӧн лоӧ лӧсялана рӧскод кӧсйысьӧм, кутшӧмлӧн финансӧвӧя могмӧдан ӧшмӧснас мукӧдкӧд ӧттшӧтш лоӧ субсидия, збыльмӧдӧм вылӧ сьӧмкуд ассигнованиеяс муниципальнӧй юкӧнъяслӧн сьӧмкудъясын эмлун.

4. Муниципальнӧй юкӧнъяс да объектъяс костын субсидияяс юклӧмыс вынсьӧдсьӧ Коми Республикаса Веськӧдлан котырлӧн нормативнӧй инӧда актӧн.

5. Субсидияяс юксьӧны татшӧм ногӧн:

5.1. Лӧсялана финансӧвӧй вося урасьӧм тӧлысь 1 лунӧдз (2012 воын – 2012 вося лӧддза-номъя тӧлысь 20 лунӧдз) Коми Республикаса туй агентство (водзӧ – Агентство) босьтӧ меставывса асвеськӧдлан органъяссянь Коми Республикаса республиканскӧй сьӧмкудйысь субсидияяс сетӧм могысь Коми Республикаын муниципальнӧй юкӧнъяс бӧрйӧмын участвуйтӧм вылӧ заявкаяс (водзӧ – заявка) татшӧм документъяс содтӧмӧн:

а) лӧсялана муниципальнӧй юкӧнса меставывса сьӧмкуд бюджетнӧй ӧтувъя росписьысь выписка, мый эскӧдӧ субсидия сетан условиеяслы лӧсялӧмсӧ;

б) субсидия тшӧт весьтӧ ӧтув финансируйтны планируйтан объектъяс лыддьӧг, проектируйтан уджъяс вӧчӧмлысь дон, стрӧитӧмлысь (выльмӧдӧмлысь) сметнӧй дон индӧмӧн;

в) стрӧитӧмлысь (выльмӧдӧмлысь) коланлун подулалысь гӧгӧрвоӧдан гижӧд, кӧні эмӧсь субсидия критерийясӧ, мыйяс индӧма тайӧ Правилӧяслӧн 2 пунктса «а», «в» да «г» пунктувъясын, кутчысьӧм йылысь юӧръяс;

г) стрӧитан (выльмӧдан) автомашина туйяслӧн да на вылын искусственнӧя вӧчӧм туй стрӧйбаяслӧн схемаяс, автомашина туйлысь кузьтасӧ, ӧтув вӧдитчан автомашина туйяскӧд автомашина туйлысь орччаасянінсӧ, автомашина туй кузя олан пунктъяслысь мудорсӧ индӧмӧн. Схемасӧ колӧ вӧчны 1:10000 масштабын, пыртны сійӧс мутас карта вылӧ да вынсьӧдны лӧсялана муниципальнӧй юкӧнӧн;

д) урчитӧм пӧрадок серти эскӧдӧм автомашина туйяс стрӧитӧм (выльмӧдӧм) вылӧ проектнӧй документациялӧн копияяс да сы вылӧ экспертизалӧн ошкана кывкӧртӧд копияяс (объектъясысь ӧтдор, кутшӧмъяс серти проектнӧй документациясӧ вӧзйӧны дасьтыны).

Муниципальнӧй районъяслӧн (кар кытшъяслӧн) меставывса асвеськӧдлан органъяссянь тайӧ пунктын индӧм документъяссӧ босьтан лунӧ Агентство сетӧ муниципальнӧй районъяслӧн (кар кытшъяслӧн) меставывса асвеськӧдлан органъяслы пасйӧм документъяс босьтӧм йылысь гижӧда расписка, налысь лыддьӧгсӧ да босьтан кадпассӧ индӧмӧн.

5.2. Муниципальнӧй юкӧнъяслысь заявкаяссӧ, мыйяс индӧма тайӧ Правилӧяслӧн 5.1 пунктын, видлалӧ Агентствоӧн лӧсьӧдӧм комиссия (водзӧ – Комиссия). Комиссияӧ пыртӧны Коми Республикаса видз-му овмӧс да сёян-юан министерство петкӧдлысьясӧс.  

Муниципальнӧй юкӧнъяслысь заявкаяссӧ, мыйяс индӧма тайӧ Правилӧяслӧн 5.1 пунктын, Комиссия видлалӧ заявкаяс босьтан кадколаст, мый индӧма  тайӧ Правилӧяслӧн 5.1 пунктса медводдза абзацын, помасян лунсянь 10 уджалан лунӧн сы боксянь, лӧсялӧны-ӧ муниципальнӧй юкӧнъяс найӧс бӧръян критерийяслы да субсидияяс сетан условиеяслы, да вӧчӧ татшӧм кывкӧртӧдъясысь ӧтиӧс:

1) муниципальнӧй юкӧн лӧсялӧ субсидияяс сетан лӧсялана критерийяслы да условиеяслы. Сэк, кор муниципальнӧй юкӧн индыссьӧ муниципальнӧй юкӧнъяс бӧръян критерийяслы да субсидияяс сетан условиеяслы лӧсяланаӧн, Комиссия кадколастӧ, мый индӧма тайӧ пунктлӧн мӧд абзацын, примитӧ лӧсялана меставывса сьӧмкудйӧ субсидияяс сетны позянлун йылысь да лӧсялана финансӧвӧй во кежлӧ сьӧмлӧн Коми Республикаса республиканскӧй сьӧмкудйын урчитӧм  лимит мындаын объектъяс серти найӧс юклӧм йылысь помшуӧм, пӧрадок серти, мый урчитӧма тайӧ пунктӧн;

2) муниципальнӧй юкӧн оз лӧсяв муниципальнӧй юкӧнъяс бӧръян критерийяслы да субсидияяс сетан условиеяслы татшӧм подувъяс серти:

а) муниципальнӧй юкӧн эз сет тайӧ Правилӧяслӧн 5.1 пунктын индӧм документъяслысь тырвыйӧ чукӧр;

б) муниципальнӧй юкӧн оз лӧсяв муниципальнӧй юкӧнъяс бӧръян критерийяслы да субсидияяс сетан условиеяслы, мыйяс урчитӧма тайӧ Правилӧясӧн. 

Комиссиялӧн составыс, сылӧн уджалан пӧрадокыс (сы лыдын кывкӧртӧдъяс вӧчан да помшуӧм примитан пӧрадок) вынсьӧдсьӧ Агентствоса тшӧктӧдӧн, кутшӧмӧс иналӧны Агентстволӧн юӧра-телекоммуникационнӧй «Ӧтуввезса» официальнӧй сайтӧ сійӧс вынсьӧдан лунсянь 3 уджалан лунӧн.

Муниципальнӧй юкӧнъяслӧн заявкаясӧ, кутшӧмъясӧс лыддьӧма  субсидияяс сетан критерийяслы да условиеяслы лӧсяланаӧн, пыртӧм объектъяс серти меставывса сьӧмкудъясӧ субсидияясӧ юклӧны татшӧм пӧрадок серти:

медводз – объектъяс серти, кутшӧмъяслӧн эм автомашина туйяс стрӧитӧм (выльмӧдӧм) вылӧ дасьтӧм да вынсьӧдӧм проектнӧй документация да сы вылӧ экспертизалӧн ошкана кывкӧртӧд;

мӧд ӧчередьӧн – объектъяс серти, кутшӧмъяслы колӧ дасьтыны проектнӧй документация.

Та дырйи меставывса сьӧмкудъясӧ субсидияяс юклігӧн быд ӧчередь кузя медколанаӧн лыддьыссьӧны муниципальнӧй юкӧнъяс объектъяс серти, мыйяс могмӧдӧны сиктса олан пунктъясӧ, кутшӧмъясын пыр олысьяслӧн медыджыд лыдыс, пыранінъяс. Сэк, кор вӧзъяна петкӧдласъяс ӧткодьӧсь, медколанаӧн лыддьыссьӧны объектъяс, мыйяс могмӧдӧны сиктса олан пунктъясӧ пыранінъяс, кутшӧмъясын видз-му овмӧс вузӧс вӧчысьяслӧн видз-му овмӧс скӧт условнӧй юр лыдыс ӧнія вося тӧвшӧр тӧлысь 1 лун кежлӧ медся ыджыд.

Субсидияяс сетсьӧны сы мында, мыйта колӧ, медым могмӧдны лӧсялана финансӧвӧй воын объектлысь уджалӧмӧ пыртӧмсӧ либӧ проектной документация дасьтӧмсӧ, объект стрӧитӧм (выльмӧдӧм) вылӧ муниципальнӧй юкӧнса меставывса сьӧмкудйысь рӧскод ӧтув финансируйтан йӧрышсӧ тӧд вылӧ босьтӧмӧн. 

5.3. Комиссияӧн вӧчӧм кывкӧртӧдъяссӧ да примитӧм помшуӧмъяссӧ оформитӧны Комиссияса заседание сёрнигижӧдӧн заявкаяс босьтӧм помалан лунсянь 10 уджалан лунӧн. Вӧчӧм кывкӧртӧд йылысь уведомлениесӧ Агентство мӧдӧдӧ лӧсялана муниципальнӧй юкӧнӧ Комиссия заседаниелысь сёрнигижӧд оформитан кадпассянь 10 уджалан лунӧн.

6. Комиссия заседаниелысь сёрнигижӧд оформитан кадпассянь 5 уджалан лунӧн да сылысь положениеяссӧ тӧд вылӧ босьтӧмӧн Агентство дасьтӧ да урчитӧм пӧрадок серти сетӧ лӧсялана финансӧвӧй во кежлӧ Коми Республикаса республиканскӧй сьӧмкудйын урчитӧм субсидияяс юклӧм йылысь Коми Республикаса Веськӧдлан котырлысь нормативнӧй инӧда акт бала.

7. Коми Республикаса республиканскӧй сьӧмкудйысь субсидияяс юклӧм йылысь юӧрсӧ Коми Республикаса Веськӧдлан котырлысь нормативнӧй инӧда акт вынсьӧдан кадпассянь 5 уджалан лунӧн пыртӧны Агентстволӧн юӧра-телекоммуникационнӧй «Ӧтуввезса» официальнӧй сайтӧ.

8. Субсидияяссӧ сетӧ Агентство сы мында, мыйта урчитӧма субсидияяс юклӧмсӧ вынсьӧдӧм йылысь Коми Республикаса Веськӧдлан котырлӧн нормативнӧй инӧда актъясӧн Коми Республикаса республиканскӧй сьӧмкудлӧн ӧтувья бюджетнӧй роспись да Коми Республикаса республиканскӧй сьӧмкудлӧн кассӧвӧй план серти бюджетнӧй кӧсйысьӧмъяслӧн урчитӧм лимитъяс йӧрышын субсидияяс сетӧм йылысь артмӧдчӧмъяс подув вылын, кутшӧмъясӧс кырымалӧма Агентство да муниципальнӧй юкӧнъяслӧн меставывса асвеськӧдлан органъяс костын (водзӧ – Артмӧдчӧм).

Агентство вынсьӧдӧ Артмӧдчӧмлысь формасӧ Коми Республикаса сьӧм овмӧс министерствокӧд сӧгласуйтӧм бӧрын да иналӧ Агентстволӧн юӧра-телекоммуникационнӧй «Ӧтуввезса» официальнӧй сайтӧ сiйӧс вынсьӧдан лунсянь 3 уджалан лунӧн.

Субсидияяс видзан условиенас лоӧ меставывса асвеськӧдлан органъяслӧн субсидия сьӧмнас торъя могӧн вӧдитчӧм.

9. Муниципальнӧй юкӧнса рӧскод кӧсйысьӧм, кутшӧмлӧн финансӧвӧя могмӧдан ӧшмӧснас лоӧ субсидия, ӧтув финансируйтан тшупӧд урчитсьӧ рӧскод кӧсйысьӧмлӧн 99 прӧчент ыдждаын.

10. Субсидияяс сетсьӧны, меставывса асвеськӧдлан органъяс кутчысьӧны кӧ субсидия сетан условиеӧ, кутшӧмӧс урчитӧма тайӧ Правилӧяслӧн 3 пунктын.

Коми Республикаса республиканскӧй сьӧмкудйысь субсидияяссӧ вуджӧдӧны Артмӧдчӧмъясын урчитӧм пӧрадок серти меставывса сьӧмкудъясысь индӧм рӧскод финансируйтӧм бӧрын.

Субсидияяссӧ вуджӧдӧ Коми Республикаса сьӧм овмӧс министерство Артмӧдчӧмъясын урчитӧм кадколастӧ Агентствоӧн сетӧм рӧскод мынтӧм вылӧ заявкаяс подув вылын, кӧнi мынтысьӧм вылӧ индӧма Артмӧдчӧмъяслысь реквизитъяссӧ.

Рӧскод мынтан заявкаяссӧ Агентство мӧдӧдӧ Коми Республикаса сьӧм овмӧс министерствоӧ 3 уджалан лунӧн сiйӧ лунсянь, кор Агентствоӧ воисны Артмӧдчӧмын индӧм документъяс, кутшӧмъяс колӧны субсидия вуджӧдӧм вылӧ.

11. Рӧскодъяс вӧчӧм йылысь, кутшӧмъяслӧн финансӧвӧя могмӧдан ӧшмӧснас лоӧ субсидия, да субсидия видзӧмлысь результативносьт тӧдчӧдысь торъя мога петкӧдласъяс шедӧдӧм йылысь отчётносьт сетан кадколаст да пӧрадок урчитӧны Артмӧдчӧмын.

12. Агентство донъялӧ субсидияӧн вӧдитчан эффективносьтсӧ отчётнӧй вося кывкӧртӧдъяс серти, та могысь ӧткодялӧны субсидия видзӧмлысь результативносьтсӧ тӧдчӧдысь петкӧдласлысь Артмӧдчӧмын урчитӧм да збыльвылас шедӧдӧм лыдпасъяссӧ: 

а) субсидия тшӧт весьтӧ автомашина туйяс стрӧитан (выльмӧдан) уджъяс вӧчигӧн сикста олан пунктъяслӧн, кутшӧмъясӧс субсидия тшӧт весьтӧ могмӧдӧма во гӧгӧр чӧжся йитӧдӧн ӧтув вӧдитчан чорыд веркӧса автомашина туйяскӧд, лыд содӧм; 

б) субсидия тшӧт весьтӧ автомашина туйяс стрӧитан (выльмӧдан) уджъяс вӧчигӧн сиктса олан пунктъясын, кутшӧмъясӧс субсидия тшӧт весьтӧ могмӧдӧма во гӧгӧр чӧжся йитӧдӧн ӧтув вӧдитчан чорыд веркӧса автомашина туйяскӧд, пыр олысьяслӧн лыд содӧм; 

в) субсидия тшӧт весьтӧ автомашина туйяс стрӧитан (выльмӧдан) уджъяс вӧчигӧн автомашина туйяслӧн, кутшӧмъясӧс стрӧитісны (выльмӧдісны) субсидия тшӧт весьтӧ, техническӧй дасьлун прӧчент; 

г) субсидия тшӧт весьтӧ проектнӧй документация дасьтан уджъяс вӧчигӧн стрӧитӧм (выльмӧдӧм) вылӧ проектнӧй документациялӧн, кутшӧмӧс дасьтӧма субсидия тшӧт весьтӧ, дасьлун прӧчент.

13. Субсидияясӧн вӧдитчан эффективносьтсӧ донъялӧм бӧрын субсидияяс видзӧмсӧ оз лыддьыны имитанаӧн сэк, кор Артмӧдчӧмын урчитӧм субсидия видзӧмлысь результативносьтсӧ тӧдчӧдысь лыдпассӧ абу шедӧдӧма.

Агентство вынсьӧдӧ субсидияясӧн вӧдитчан эффективносьт йылысь отчёт да пыртӧ сійӧс юӧра-телекоммуникационнӧй «Ӧтуввезса» официальнӧй сайтас отчётнӧй во бӧрся локтан волӧн урасьӧм тӧлысь 10 лунӧдз.

14. Сэк, кор субсидияясӧн вӧдитчан эффективносьтсӧ донъялӧм бӧрын субсидияяс видзӧмсӧ абу лыддьӧма имитанаӧн, субсидияясӧн вӧдитчан эффективносьт йылысь отчёт вынсьӧдан кадпассянь 5 уджалан лунӧн Агентство шуӧ чинтыны 50 прӧчентӧдз отчётнӧй во бӧрся локтан финансӧвӧй вося тӧвшӧр тӧлысь 1 лунӧдз видзтӧм субсидияысь кольӧм сьӧмсӧ, мый серти ӧнiя финансӧвӧй воын сiйӧ жӧ могъяс олӧмӧ пӧртӧм вылӧ коланлунсӧ Агентствоӧн вӧлi тӧдчӧдӧма урчитӧм пӧрадок серти. 

15. Субсидияяс лоӧны торъя могаӧсь, найӧс оз позь веськӧдны мукӧд мог вылӧ.

Субсидия сьӧмӧн абу торъя могӧн вӧдитчӧмысь кыскӧны кывкутӧмӧ Россия Федерацияса оланпастэчас серти. 

16. Быд квартал, отчётнӧй тӧлысь бӧрын локтан тӧлысьлӧн 15 лунӧдз, Агентство мӧдӧдӧ Коми Республикаса сьӧм овмӧс министерствоӧ субсидияяс видзӧм йылысь отчёт муниципальнӧй юкӧнъяс тӧдчӧдӧмӧн.

17. Субсидияясӧн торъя могӧн вӧдитчӧм бӧрся урчитӧм пӧрадок серти видзӧдӧны Агентство да Коми Республикаса сьӧм овмӧс министерство. 
